
CRYNODEB ACADEMAIDD

Yn system addysg Cymru, mae ‘Ysgolion fel Sefydliadau sy’n Dysgu’ 
(YSD) yn parhau i fod yn un o gonglfeini’r polisi addysg presennol. Mae’r 
erthygl hon yn ystyried rhywfaint o’r sylfaen dystiolaeth allweddol neu (rai 
o’r sylfeini tystiolaeth allweddol) sy’n cysylltu â’r model YSD yng Nghymru 
ac sy’n sail iddo. Nid adolygiad o’r llenyddiaeth yw hwn ond yn hytrach 
trosolwg o’r brif dystiolaeth empirig sy’n atgyfnerthu’r dull YSD yng 
Nghymru. Mae’r erthygl yn tynnu sylw at y ffaith bod sylfaen dystiolaeth 
gefnogol ac empirig ar gyfer pob un o 7 dimensiwn model YSD Cymru. 
Daw i’r casgliad, fodd bynnag, fod angen mwy o ganllawiau ymarferol, yn 
enwedig ynghylch prosesau gweithredu, i gynorthwyo ysgolion ar eu taith 
tuag at ddod yn sefydliadau sy’n dysgu cryfach.

CRYNODEB YMARFEROL

Ar hyn o bryd, mae ysgolion yng Nghymru yn ceisio dod yn gymunedau 
sy’n dysgu cryf. Mae’r erthygl hon yn ystyried y dystiolaeth sy’n sail i’r 
syniad o ysgolion fel sefydliadau sy’n dysgu yng Nghymru. Nid adolygiad 
o’r llenyddiaeth yw hwn ond yn hytrach mae’r erthygl yn edrych ar y 
sylfaen (sylfeini) tystiolaeth allweddol sy’n cysylltu â’r syniad o ysgolion fel 
sefydliadau sy’n dysgu. Mae’r erthygl yn atgyfnerthu’r syniad bod yna 
sylfaen dystiolaeth gref sy’n cefnogi’r syniad o ysgolion fel sefydliadau sy’n 
dysgu yng Nghymru. Mae’n dod i’r casgliad, fodd bynnag, fod angen mwy 

o ganllawiau ymarferol i helpu ysgolion i symud ymlaen ar eu taith tuag at
ddod yn sefydliadau dysgu cryfach.

Geiriau allweddol: Ysgolion fel Sefydliadau sy’n Dysgu, Trawsnewid 
Ysgolion a Systemau, Newid Addysgol.

Cyflwyniad

Mae’r tirlun polisi cyfoes yng Nghymru yn cynnwys ffocws sylweddol ar 
‘Ysgolion fel Sefydliadau sy’n Dysgu’1 gyda chysylltiadau clir â’r cwricwlwm 
newydd,2 y Safonau Proffesiynol Cenedlaethol3 a ‘Cenhadaeth y Genedl’.4 

Mae’r erthygl hon yn ystyried tarddiad y cysyniad o sefydliad sy’n dysgu 
(SD) ac yna’n archwilio sut y llywiodd y syniad ddatblygiad yr ‘ysgol fel 
sefydliad sy’n dysgu’ fel yr amlinellir gan y Sefydliad ar gyfer Cydweithrediad 
a Datblygiad Economaidd (OECD)5 sydd wedi llywio model YSD Cymru 
yn helaeth iawn.6 Mae’r trosolwg hwn o’r dystiolaeth a ddewiswyd yn 
dibynnu’n arbennig ar y cyrff gwybodaeth sy’n cysylltu â’r syniad o sefy-
dliad sy’n dysgu ac yn cynnig cefnogaeth empirig ar gyfer 7 dimensiwn y 
model YSD yng Nghymru.

Nid yw hwn yn adolygiad systematig o’r llenyddiaeth ac nid yw’n honni 
hynny. Yn hytrach, mae’n drosolwg o dystiolaeth ryngwladol a ddewiswyd 
sy’n ymwneud, yn fras ac yn gyffredinol, ag ysgolion fel sefydliadau sy’n 
dysgu yng Nghymru. Mae’r dystiolaeth ryngwladol sy’n ymwneud ag 
YSD yn helaeth ac yn eang ei chwmpas. Yn yr un modd, mae’r llenyddi-
aeth ar sefydliadau sy’n dysgu yn enfawr ac felly nid yw’r erthygl hon yn 
rhoi cynnig ar synthesis. Yn hytrach, mae’r trosolwg hwn yn crybwyll rhai 
o’r gweithiau damcaniaethol, cysyniadol ac empirig allweddol sy’n cysylltu 
â’r model YSD yng Nghymru. Bydd yr erthygl yn egluro sut mae gwah-
anol sylfeini tystiolaethol wedi llunio a llywio’r model YSD yng Nghymru.

I ddechrau, cynhaliwyd ymarfer mapio eang i nodi’r prif seiliau gwybo-
daeth sy’n berthnasol i’r syniad o ysgolion fel sefydliadau sy’n dysgu yng 
Nghymru. Roedd yn amlwg o’r ymarfer mapio hwn fod llawer o sylfeini 
tystiolaeth y gellid eu cysylltu’n uniongyrchol â’r syniad o YSD yng 
Nghymru. Roedd yn amlwg hefyd, yn y darnau cysylltiedig hyn o lenyd-
diaeth, fod cryn orgyffwrdd cysyniadol a gwaith empirig  aml- haen, 
cymhleth yn ymwneud â’r syniad o ysgolion fel sefydliadau sy’n dysgu. 
Felly, o ystyried maint y dystiolaeth hon, penderfynwyd dewis y gwaith a 

oedd yn ymwneud yn uniongyrchol â’r syniad o ysgolion fel sefydliadau 
sy’n dysgu yng Nghymru yn unig. I grynhoi, mae’r llenyddiaeth yn 
ymwneud â:

1. Sefydliadau sy’n Dysgu
2. Ysgolion fel Sefydliadau sy’n Dysgu
3. Saith dimensiwn model YSD Cymru

Cydnabyddir yn llawn bod canolbwyntio ar y tri maes macro hyn o’r 
llenyddiaeth yn unig yn golygu bod safbwyntiau, dehongliadau a syniadau 
empirig eraill yn cael eu hepgor. Diben craidd yr erthygl hon, fodd bynnag, 
yw ystyried sylfeini gwybodaeth allweddol a’r dystiolaeth ynddynt, sy’n 
cysylltu’n uniongyrchol â model YSD Cymru.

O ganlyniad, mae’r trosolwg hwn o’r dystiolaeth yn archwilio:

• Sefydliadau sy’n dysgu (SD) – yn benodol, gwreiddiau, diffiniadau a 
nodweddion

• Ysgolion fel Sefydliadau sy’n Dysgu (YSD) – yn benodol, nodweddion 
cyffredin YSD gan gyfeirio at fodel YSD Kools a Stoll (2016)

• Model YSD Cymru – yn benodol, archwilio sylfeini gwybodaeth sy’n 
cynnig cadarnhad empirig o bob un o’r 7 Dimensiwn a’u helfennau 
sylfaenol.

Sefydliadau Sy’n Dysgu

Gan edrych i ddechrau ar y sylfaen dystiolaeth sy’n canolbwyntio ar 
Sefydliadau sy’n Dysgu, cafodd y term hwn ei wneud yn boblogaidd i 
ddechrau gyda chyhoeddi llyfr Peter Senge (1990) The Fifth Discipline – 
The Art and Practice of The Learning Organisation. Defnyddiodd y llyfr hwn 
waith damcaniaethwyr dysgu sefydliadol arloesol a archwiliodd sut mae 
unigolion a sefydliadau’n dysgu (Argyris 1997; Lewin 1999; Argyris a 
Schön 1978). Ystyriodd Senge (1990) sut y gellid systemeiddio dysgu 
unigol a’i gyflawni ar lefel ehangach o fewn sefydliad, gan ddefnyddio’r 
term ‘sefydliad sy’n dysgu’ ar gyfer

an organization that is continually expanding its capacity to create its future. For 
such an organization, it is not enough merely to survive. ‘Survival learning’ [adap-
tive learning] is necessary.

(Senge 1990, t. 14)

Mae diffiniad Senge (1990) yn tynnu sylw at bum nodwedd sefydliad 
dysgu, a ddisgrifir fel y ‘Pum Disgyblaeth’ (meistrolaeth bersonol, dysgu 
tîm, adeiladu gweledigaeth a rennir, modelau meddyliol a meddwl ar sail 
systemau) y mae pob un ohonynt, yn ei dyb ef, angen cael eu hintegreiddio 
er mwyn i sefydliad sy’n dysgu (SD) gael ei wireddu’n llawn a’i gynnal.

Mae syniad Senge (1990) o sefydliad sy’n dysgu yn awgrymu ei fod yn 
seiliedig ar unigolion yn myfyrio ar eu gweithredoedd, eu gwerthoedd a’u 
safbwyntiau eu hunain ar y cyd ag eraill yn y sefydliad. Fel y dull YSD a’i 
dilynodd, mae’r SD yn seiliedig ar lefelau uchel o ymddiriedaeth, rhyng-
weithio ar y cyd, cydweithredu, a chyfathrebu clir o fewn sefydliad.

Yn gyffredinol, mae’r llenyddiaeth ar sefydliadau sy’n dysgu yn tueddu 
tuag at egwyddorion uchelgeisiol, eang yn hytrach na chyngor pendant, 
ymarferol a chymhwysol. Fel y mae’r erthygl hon yn dadlau, nid yw llawer 
o’r ddamcaniaeth SD ac YSD yn symud yn hawdd nac yn rhwydd i’w 
gymhwyso’n ymarferol.

Yn eu gwaith, mae Yang et al. (2004) yn cynnig crynodeb pedwarplyg 
defnyddiol o’r sefydliad sy’n dysgu sy’n ymylu ar gamau ymarferol:

(1) Systems Thinking – ability to see the organisation as an integral part of a wider 
system
(2) Learning Perspective – activities are focused on continuous learning and are integral 
to the norms and operating systems. Continuous learning is a priority for every member of 
the organisation
(3) Strategic Approach – attention is placed on establishing organisational structures that 
actively facilitate knowledge exchange and by doing so, build the capacity of the organisation 
to respond to change
(4) Integrated Perspective – builds the capacity to bring people together through planned 
systems and structures that ensure continuous learning and collective responsiveness to 
change (tt. 32–4,)

Mae’r model pedwarplyg hwn yn nodi’r elfennau allweddol sydd eu hangen 
fel sail i’r sefydliad sy’n dysgu ac yn symud yn llawer agosach at y camau 
ymarferol sydd eu hangen i greu SD. Fodd bynnag, nid yw’r model hwn 
yn mynd i’r afael yn llawn â sut i ddod yn SD. I raddau helaeth mae’n 
dadlau ac yn cynnig yr hyn a ddylai ddigwydd heb unrhyw gamau ymar-
ferol, manwl ynghylch sut yn union i’w gyflawni.

Fel y nodwyd eisoes, mae’r syniad o’r ysgol fel sefydliad sy’n dysgu 
(YSD) yn deillio’n uniongyrchol o’r llenyddiaeth ar sefydliadau sy’n dysgu 
sy’n esbonio rhywfaint o’r gorgyffwrdd cysyniadol a damcaniaethol. Er 
enghraifft, mae’r model YSD a amlinellwyd gan Kools a Stoll, (2016) yn 
tynnu ar rai o’r syniadau sydd wedi’u hymgorffori yn y ‘Persbectif 

Integredig’ ar SDau (Yang et al. 2004) ac o’r llenyddiaeth SD yn fwy 
cyffredinol. Fel yr amlygir yn yr adran nesaf, dyma un ffordd y mae Kools 
a Stoll (2016) yn mynd i’r afael â rhai o’r heriau ymarferol sy’n gysylltiedig 
â dod yn YSD.

I grynhoi, mae’n amlwg o’r llenyddiaeth SD bod yr YSD yn gysyniad 
deilliedig. Mae’n benthyca’n helaeth syniadau sy’n deillio o’r gwaith SD ac 
o’r llenyddiaeth gyffredinol ar ddysgu sefydliadol.

Ysgolion fel Sefydliadau sy’n Dysgu

Mae’r hyn sydd wedi’i ysgrifennu am ysgolion fel sefydliadau sy’n dysgu yn 
amrywiol, yn eang ac yn amrywio o ran natur. Mae’r llenyddiaeth ryngw-
ladol ar YSD yn llawer rhy helaeth i’w thrafod yn gynhwysfawr yn y 
trosolwg hwn. Felly, yn yr erthygl hon rydym wedi dewis llenyddiaeth 
sydd wedi llywio’n uniongyrchol y model YSD yng Nghymru (Kools a 
Stoll 2016; Kools et al. 2018) ac mae hynny’n adlewyrchu’r polisi YSD 
(Llywodraeth Cymru 2017).

Yn eu gwaith, mae Kools a Stoll (2016) yn nodi:

This paper should be seen as an attempt to work towards a common under-
standing of the school as a learning organisation concept that is both solidly 
founded in the literature and is recognisable to all parties involved, i.e. educators, 
policy makers, parents and others alike.

(Kools a Stoll 2016, t. 3)

Mae’r model YSD a amlinellwyd gan Kools a Stoll (2016) yn awgrymu bod 
y ddealltwriaeth gyffredin hon yn golygu y dylai unrhyw ysgol, waeth 
beth fo’i  chyd- destun, cam twf neu berfformiad allu addasu ac ymateb i 
amgylchedd allanol sy’n newid yn gyflym. Maent yn nodi y dylai ysgolion 
addasu a thyfu mewn ymateb i newid. Maent yn pwysleisio pwysigrwydd 
dysgu sy’n ysgogi newid ac arloesedd, a nodweddir gan:

• ddysgu unigol parhaus
• dysgu unigol, grŵp a sefydliadol
• dysgu a chydweithio mewn tîm
• ymchwilio, datrys problemau ac arbrofi
• dulliau ymchwiliol ac addasol
• creu’r amodau ar gyfer dysgu lle mae arbrofi ac arloesedd yn ffynnu.

Ar lawer ystyr, mae’r agweddau hyn yn adlewyrchu nodweddion 
allweddol a nodwyd yn y llenyddiaeth gwella ysgolion hefyd, ond mae’n 
gymharol aneglur o’r rhestr hon ai ffactorau mewnbwn neu allbwn yw’r 
rhain. Mewn geiriau eraill, ai canlyniadau YSD neu’r sbardun ar gyfer dod 
yn YSD neu’r ddau yw’r rhain?

Mae Kools a Stoll (2016) yn cynnig bod gan YSD y gallu i

change and adapt routinely to new environments and circumstances as its 
members, individually and together, learn their way to realising their vision. (t. 10)

Ystyrir mai’r gallu i addasu hwn yw’r allwedd i feithrin gallu proffesiynol 
ac ymestyn cyfalaf proffesiynol yng Nghymru. Nid yw’r ffordd y mae 
ysgolion yn creu gallu o’r fath a pha gamau sydd angen eu cymryd i 
gynhyrchu’r newidiadau sydd eu hangen i symud o’r model i’r ymarfer yn 
cael eu trafod yn benodol.

Mae Kools a Stoll (2016) yn atgyfnerthu’r syniad bod yn rhaid i ddysgu 
proffesiynol cydweithredol fod yn nodwedd flaenllaw a hanfodol o 
wireddu’r ysgol fel sefydliad sy’n dysgu. Maent yn awgrymu bod dysgu 
unigol a chydweithredol yn elfen hanfodol o sefydlu ac ysgogi newid cynhyr-
chiol a chadarnhaol. Mae’r pwyslais ar gydweithredu o fewn model YSD 
Cymru yn atgyfnerthu pwysigrwydd rhannu cyfrifoldeb, o ran dysgu tîm 
a dysgu sefydliadol, sy’n cael ei gadarnhau yn y llenyddiaeth SD/YSD 
ehangach (Bowen et al. 2007; Yang et al. 2004; Kools a Stoll 2016; Kools 
et al. 2020; Stoll a Kools 2017). Mae model YSD Cymru hefyd yn atgy-
fnerthu pwysigrwydd arferion gwirioneddol gydweithredol a’r angen am 
broffesiynoldeb cydweithredol ymhlith athrawon (Hargreaves ac 
O’Connor 2018).

Mae adran nesaf yr erthygl hon yn canolbwyntio’n benodol ar bob un o 
saith dimensiwn model YSD Cymru, gan dynnu sylw at ble mae pob 
dimensiwn yn cael cefnogaeth empirig berthnasol a chadarnhaol.

Model YSD yng Nghymru

Wrth ystyried 7 dimensiwn y model YSD yng Nghymru, roedd yn amlwg 
y gallai amrywiaeth eang o dystiolaeth ryngwladol fod yn ddefnyddiol 
wrth wneud cysylltiadau a chynnig cefnogaeth empirig. O fabwysiadu 
ymagwedd bragmatig, gan edrych ar fanylion pob un o’r 7 dimensiwn, 
roedd yn amlwg pa seiliau tystiolaeth a allai fod o’r cymorth mwyaf. Roedd 
y seiliau tystiolaeth hyn wedi’u nodi yn y gwaith mapio ehangach hefyd, 

felly nodwyd eisoes eu bod yn ymwneud, mewn rhyw ffordd, â’r model 
YSD yng Nghymru. Roedd y seiliau tystiolaeth rhyngwladol sy’n gysyll-
tiedig â’r 7 dimensiwn fel a ganlyn:

1. gwella ysgol
2. diwygio ysgol/athrawon
3. dysgu proffesiynol
4. arweinyddiaeth ysgolion a systemau
5. cyfalaf proffesiynol
6. rhwydweithiau ysgolion a rhwydweithio
7. cymunedau dysgu proffesiynol
8. arweinyddiaeth/arweinyddiaeth wasgaredig/arweinyddiaeth system

Bydd pob un o’r 7 dimensiwn a’r dystiolaeth berthnasol i’w cefnogi yn cael 
eu hamlinellu a’u crynhoi nesaf.

Dimensiwn 1 – Datblygu gweledigaeth a rennir sy’n rhoi sylw i’r hyn y mae pob 
dysgwr yn ei ddysgu

O fewn dimensiwn 1 model YSD Cymru, disgrifir gweledigaeth ysgol fel 
angen i ganolbwyntio ar gyflawni canlyniadau cadarnhaol a chyfannol i 
bob dysgwr. Mae’r llenyddiaeth gwella ysgolion yn atgyfnerthu’r angen i 
feithrin gweledigaeth a rennir o ran anghenion dysgwyr, datblygu arbeni-
gedd athrawon a sefydlu nodau cwricwlwm clir (Dufour 1997; Hargreaves 
2010). Mae’r llenyddiaeth ehangach hon yn atgyfnerthu bod yn rhaid i 
weledigaeth a rennir o’r fath fod yn ymarferol ac yn ystyrlon i bawb er 
mwyn i welliant sefydliadol ddeillio ohoni:

Building a shared vision of what students should know and be able to do. Defining 
student outcomes that bring the vision to life

(Fullan 1993, t. 60)

O fewn model YSD Cymru, dadleuir fod y weledigaeth hon yn canolbw-
yntio ar

… enhancing all students’ learning experiences and outcomes, both now and for 
the future. The process involves all staff, students, parents and other stakeholders. It 
gives everyone a sense of direction, serving as a motivating force for sustained 
action and aligned practice to achieve individual and school goals

(Sinnema a Stoll 2020, t. 15)

Mae’r llenyddiaeth gwella ysgolion yn cynnig hefyd bod yn rhaid i ddull 
colegol o bennu gweledigaeth fod yn nod i bob aelod o unrhyw sefydliad, 
gyda’r diben o fanteisio ar gyfleoedd i dyfu a gwella:

Organizations seeking to develop a shared vision need to continually encourage 
each member to collaborate in the development of the learning organization’s 
vision.

(Rana et al. t. 479)

Bwriedir i’r cyfleoedd arweinyddiaeth a rennir neu wasgaredig (Spillane et 
al. 2001; Harris a Spillane 2008; Supovitz et al. 2019; Harris a DeFlaminis 
2016) sy’n sail i’r model YSD yng Nghymru atgyfnerthu pwysigrwydd 
 cyd- greu pwrpas cyffredin a llwybr ar y cyd i wella:

If the school as a learning organisation is to be more than just the latest label, then 
leaders at all levels in schools will need this to be their shared ambition, their core 
purpose, and their collective focus for school improvement.

(Harris a Jones 2018, t. 353)

Ynghyd â’r broses o bennu gweledigaeth, mae’n rhaid nodi cynnwys y wele-
digaeth yn glir hefyd, yn ôl y dull YSD yng Nghymru (Kools a Stoll 2016). 
Mae model YSD Cymru yn canolbwyntio ar wella deilliannau gwybyddol 
a  chymdeithasol- emosiynol y dysgwyr a’u lles.

Mae model YSD Cymru yn seiliedig ar ddisgwyliadau uchel o ran dysgu 
a lles pob dysgwr. Mae’r llenyddiaeth gwella ysgolion yn cadarnhau mai’r 
ffordd orau o gyflawni hyn yw drwy ymgysylltu ag ysgolion eraill a’r 
gymuned ehangach,

In particular, teachers, especially those in senior positions, have to see themselves 
as having a wider responsibility for all children and young people, not just those 
that attend their own schools. They also have to develop patterns of working that 
enable them to have the flexibility to cooperate with other schools and their 
wider communities.

(Ainscow 2016, t. 169)

Mae dod o hyd i ffyrdd o werthfawrogi, ymateb i, ac asesu dysgu / lles 
myfyrwyr wrth wraidd YSD llwyddiannus ac fe’u hatgyfnerthir yn y 
llenyddiaeth sy’n edrych ar ddiwygio system a datblygu sefydliadol 
effeithiol (Harris a Jones 2020).

O fewn model YSD Cymru, mae’r syniad o bennu gweledigaeth yn 
seiliedig ar gynwysoldeb. Mae’n ymwneud yn bennaf â gwella deilliannau 
pob dysgwr, gan adlewyrchu ymrwymiad dwfn i degwch a chynhwysiant 
y byddai llenyddiaeth diwygio ysgolion yn ei gymeradwyo (Azorín ac 
Ainscow 2020; Chapman et al. 2016; Harris a Jones 2020). Felly, mae 

model YSD Cymru yn ymgorffori ymrwymiad dwfn i ysgolion ddiwallu 
anghenion cyfannol y dysgwyr mwyaf difreintiedig a bregus fel rhan o’u 
hymdrechion i wella ysgolion.

Dimensiwn 2 – Creu a chefnogi cyfleoedd dysgu parhaus i bob aelod o’r staff

Mae dimensiwn 2 yn rhoi pwyslais ar wella ansawdd athrawon drwy 
ymgysylltu a chydweithredu proffesiynol, safbwynt a ategir gan y llenyd-
diaeth helaeth ar ddysgu proffesiynol (Cordingley et al. 2015; Timperley et 
al. 2007; Robinson et al. 2009; Sims a  Fletcher- Wood 2018; King 2016; 
Harris a Jones 2017a). Ategir y dimensiwn hwn hefyd gan y sylfaen dystio-
laeth ryngwladol ar wella cynnydd pob myfyriwr ym mhob lleoliad (Hattie 
2003; Kennedy, 2016; Netolicky 2016; Godfrey et al. 2019; Azorín et al. 
2019).

Mae’r corff helaeth o lenyddiaeth dysgu proffesiynol yn atgyfnerthu’r 
angen i sefydlu diwylliant o ddysgu proffesiynol parhaus os mai gwella dysgwyr 
yw’r prif nod (Brandt 2003; Coppieters 2005; Gil et al. 2019; Tan 2019). 
Mae’r sylfaen dystiolaeth am fathau effeithiol o ddysgu proffesiynol yn 
cadarnhau dilysrwydd rhai dulliau gweithredu (Cordingley et al. 2015; 
Netolicky 2020; Cordingley et al. 2020; Robinson et al. 2009; Timperley 
et al. 2007). Mae model YSD Cymru yn amlinellu hefyd bwysigrwydd 
dysgu proffesiynol sy’n gydweithredol, yn barhaus ac yn canolbwyntio ar 
holl anghenion y dysgwyr.

Yn eu gwaith, mae Hargreaves a Fullan (2012) yn cynnig bod angen i 
ysgolion ganolbwyntio ar sefydlu rhaglenni dysgu proffesiynol sy’n 
cynorthwyo staff i gaffael cyfalaf penderfyniadol fel y gallant gynyddu eu 
gwybodaeth a’u harbenigedd mewn ffyrdd sy’n gwella ymarfer proffesi-
ynol ac sy’n diwallu anghenion dysgu pob myfyriwr. Mae ymrwymiad o’r 
fath i addysgu a dysgu proffesiynol o ansawdd uchel wedi’i fynegi’n glir yn 
Nimensiynau 2, 3 a 4 model YSD Cymru. Mae’n cysylltu hefyd â’r sylfeini 
tystiolaeth sy’n ymwneud â chyfalaf proffesiynol, newid sefydliadol ynghyd 
â thegwch a rhagoriaeth (Harris a Jones 2020).

Mae defnyddio tystiolaeth o ymgysylltiad athrawon ag ymchwil ac 
ymholi’n nodwedd allweddol arall o fodel YSD Cymru.

The involvement of practitioners – teachers, other education staff in producing, 
interpreting and translating research evidence into policy can give these practi-
tioners a strong sense of ownership and strengthen their confidence in the reform 
process. (Schleicher 2018, t. 218)

Bydd y proffesiwn addysgu yn … ymgymryd â gwaith ymchwil, yn hyddysg ac yn 
dysgu o ragoriaeth ar lefelau lleol, cenedlaethol a rhyngwladol

(Addysg Cymru 2017, t. 11)

Mae’r llenyddiaeth dysgu proffesiynol yn nodi’n gyson bod ymchwiliadau 
o’r fath yn ffordd gref o newid ymarfer proffesiynol. Pan fydd ymchwiliad 
athrawon yn cael ei wneud yn dda, mae tystiolaeth yn dangos y gall fod yn 
gatalydd pwerus ar gyfer newid a gwella  (Hemsely- Brown a Sharp 2004; 
Cordingley 2008; Schildkamp 2019; Younie et al. 2016).

Dimensiwn 3 – Hyrwyddo dysgu mewn tîm a chydweithio ymhlith pob aelod o’r 
staff

Mae dimensiwn 3 yn adlewyrchu pwysigrwydd cydweithredu ymhlith 
staff ac mae hyn yn ymhlyg hefyd ym mhob un o’r 7 dimensiwn yn y 
model. Yn ôl y llenyddiaeth gwella ysgolion, mae ymddiriedaeth yn elfen 
hanfodol o’r mathau o gydweithio proffesiynol sydd fwyaf tebygol o fod 
fwyaf effeithiol o ran sicrhau newid a gwelliant sefydliadol (Bryk, 2003).

Mae pwysigrwydd sefydlu a chynnal ymddiriedaeth broffesiynol yn cael 
ei bwysleisio’n barhaus fel ffactor llwyddiant allweddol yn y llenyddiaeth 
gwella ysgolion,  (Tschannen- Moran a Gareis 2015; Hallam et al. 2015; 
Hallam a Hausman 2009; Bryk a Schneider 1996; Bryk a Schneider 2003). 
Yn y corff hwn o waith, ystyrir bod ymddiriedaeth yn hanfodol wrth 
sefydlu diwylliant ysgol colegol sy’n gysylltiedig â phwrpas cyffredin y 
sefydliad yn ei gyfanrwydd:

Relational trust creates an environment where individuals share a moral commit-
ment to act in the interests of the collectivity. It sustains an ethical imperative 
among organizational members to do what is right and good, broadly defined. 
This ethical basis for individual action constitutes a moral resource which the 
institution can draw upon to initiate and sustain change. (Bryk 1996, t. 34)

Mae dimensiwn 3 yn adlewyrchu’r angen i greu diwylliannau ysgol lle 
mae lefelau uchel o ymddiriedaeth yn galluogi perthnasoedd proffesiynol, 
cadarnhaol i ddatblygu (Daly 2015):

the more an organization provides opportunities for members to enter the stream 
of social activity, the more actors are exposed to multiple others, and the more 
likely new ideas can be exchanged and practices created. (t. 2007)

Mae’r llenyddiaeth ryngwladol ar wella systemau yn cadarnhau yn yr un 
modd sut mae sefydlu diwylliant o ymddiriedaeth yn hwyluso 

cydweithrediad yn yr ysgol (Demerath 2018; Forsyth et al. 2011; Brown et 
al. 2016) a rhwng ysgolion (Bryant et al. 2016; Daly a Finnigan 2012). 
Awgrymir, felly, fod datblygu arferion ymddiried a rhannu gwybodaeth 
(Hubers et al. 2018) yn hanfodol er mwyn i ysgolion yng Nghymru 
wireddu Dimensiynau 4, 5 a 6 y model YSD (OECD 2018).

Dimensiwn 4 – Sefydlu diwylliant o ymchwilio, arloesi ac archwilio

Mae dimensiwn 4 yn canolbwyntio ar ddatblygu diwylliant o ymchwilio, 
arloesi ac archwilio. Fel y nodwyd eisoes yn y trosolwg hwn o lenyddiaeth, 
mae sefydlu diwylliant o ddysgu proffesiynol cydweithredol a nodweddir 
gan ‘ddysgu fel tîm’, ‘ymchwilio cydweithredol’ ac ‘arloesi’ yn ganolog i 
fodel YSD Cymru.

Mae llenyddiaeth arweinyddiaeth systemau a gwella systemau (Harris 
2020) yn tynnu sylw at rai ffyrdd o gyflawni diwylliant o’r fath drwy 
ymchwilio cydweithredol a dysgu proffesiynol effeithiol, ar raddfa eang. 
Mae dulliau o’r fath sy’n seiliedig ar weithredu’n cynnwys coetsio a mentora 
(Netolicky 2020; Lofthouse 2019); Astudio Gwersi (Cajkler et al. 2014; 
Godfrey et al. 2019) Cymunedau Dysgu Proffesiynol (Harris 2011b; Turner 
et al. 2018; Hord 2008; Joo 2020) Cymunedau Ymarfer (Wenger 1999; 
Lieberman a Mace 2008) a rhaglenni ymchwilio ac ymchwil weithredu 
(Harris, Jones a Cooze 2020; Donohoo 2017; Timperley et al. 2014; 
Halbert a Kaiser 2016).

Yn y llenyddiaeth ar YSD, cynigir y dylid darparu cyfleoedd ar gyfer 
rhai o’r dulliau hyn sy’n seiliedig ar weithredu i gefnogi dysgu proffesiynol 
cydweithredol ymhlith staff. Mae’r llenyddiaeth hon yn tanlinellu hefyd y 
dylai staff allu arbrofi ac archwilio syniadau cyfarwyddiadol newydd fel 
rhan o’u gwaith arferol (Muijs et al. 2014; Earl a Timperley 2015; Osmond- 
Johnson 2019; Timperley et al. 2014; Katz et al. 2008; Halbert a Kaiser 
2016). O fewn model YSD Cymru, mae dimensiwn 4 yn cwmpasu dulliau 
o’r fath o hyrwyddo arloesedd a mentro.

Mae’r llenyddiaeth ar ddysgu sefydliadol ac athrawon yn awgrymu y 
dylai’r ysgol weithredu fel ecosystem sy’n hyrwyddo lefelau uchel o 
weithrediad ymhlith athrawon (Priestley et al. 2015), arweinyddiaeth 
athrawon (Berg a Zoellick 2019) ac, ar y cyd, dysgu ac arweinyddiaeth 
athrawon (Campbell et al. 2017).

schools that are learning organisations create the kinds of conditions necessary for 
responding to the challenges and learning demands. In such schools the 

considerable individual, collaborative and collective learning needed at many 
levels is recognised.

(Sinnema a Stoll 2020, t. 9)

Mae’r diwylliant o ymchwilio, arloesi ac archwilio (Sinnema a Stoll 2020, 
t. 17) yn cefnogi’r math o arweinyddiaeth cwricwlwm sy’n  cyd- fynd â’r 
 cyd- destun polisi presennol yng Nghymru (Addysg Cymru 2017; 
Llywodraeth Cymru 2019).

Instead of teachers simply being the passive recipients of change, they are actively 
leading the change process and jointly responsible for the delivery of a major 
 system- level change. This is not to suggest that the process of  co- constructing a 
new national curriculum is free of challenges or tensions or critics, in fact the 
reverse is true. Engaging teachers in curriculum reform at scale is a major task and 
some would argue, a significant risk. Whatever the outcomes of this reform 
process, it serves to underline the importance of curriculum leadership, not as a 
 sub- set or variant of teacher leadership but as a distinctive form of teacher agency.

(Harris, Jones a Crick, 2020, t. 3)

Mae pwysigrwydd sefydlu diwylliant ysgol cadarnhaol ar gyfer gwella’n 
cael ei atgyfnerthu yn y llenyddiaeth ar ddiwygio ysgolion ac athrawon 
hefyd.

the vast majority of teachers could be as good as the very best if their leaders 
provide the right learning environment for those they lead – creating a culture in 
which all teachers improve so that all teachers succeed.

(Wiliam 2016, t. 242)

Dimensiwn 5 – Ehangu defnydd o systemau ar gyfer casglu a chyfnewid 
gwybodaeth at ddibenion dysgu

Yn nimensiwn 5, rhoddir pwyslais ar yr hyn y mae rhai awduron yn y maes 
dysgu proffesiynol yn ei alw’n gyfnewid neu rannu gwybodaeth (Shin et 
al. 2017). Adlewyrchir y dull cyfnewid gwybodaeth hwn yn y llenyddiaeth 
ar rwydweithiau a rhwydweithio ysgol i ysgol hefyd  (Díaz- Gibson et al. 
2014;  Díaz- Gibson et al. 2017; Brown a Duguid, 2001; Prenger et al. 2019) 
a lle mae rhwydweithiau’n creu rhwyd wybodaeth i gasglu gwybodaeth 
newydd neu estynedig (Gibson et al. 2010).

Mewn rhwydweithiau o’r fath, disgrifir arweinyddiaeth fel arweinyd-
diaeth a rennir neu arweinyddiaeth wasgaredig yn aml (Azorín et al. 2019; 
Munby a Fullan 2016; Turner et al. 2018; Day a Grice 2019; Harris a Jones 
2017b; Spillane et al. 2015; Harris a Jones 2017a) sy’n digwydd o’r canol 
(Munby a Fullan 2016; Day a Grice 2019) lle mae’r cysylltiad rhwng 

rhwydweithiau mewnol ac allanol yn esblygu, gan greu croesfan ffin 
effeithiol o fewn ac ar draws sefydliadau. (Turner et al. 2018, t. 5)

Mae model YSD Cymru yn ymgorffori ymrwymiad clir i gyfnewid 
gwybodaeth yn bwrpasol ac yn systemig er mwyn sicrhau’r newidiadau 
mewn ymarfer proffesiynol sydd o’r budd mwyaf i ddysgwyr (Spillane et 
al. 2018; Timperley et al. 2007; Wenger 1999).

Mae’r llenyddiaeth ryngwladol ar gymunedau dysgu proffesiynol yn 
 cyd- fynd â dimensiwn 5 y model YSD yng Nghymru. Yn fwyaf penodol, 
mae’r model CDP Cenedlaethol yng Nghymru yn tynnu sylw at bwysigr-
wydd gweithrediad athrawon, arweinyddiaeth athrawon a chydweithio 
athrawon (Harris a Jones 2017b). Fe’i hategir gan rai egwyddorion craidd 
sy’n atgyfnerthu dimensiwn 5 a’i elfennau sylfaenol hefyd:

(a) ffocws absoliwt ar wella deilliannau dysgwyr
(b) cydweithio pwrpasol
(c) ymreolaeth ac atebolrwydd proffesiynol
(d) theori arweinyddiaeth wasgaredig
(e) gweithrediad athrawon, arweinyddiaeth athrawon a chydweithio 

athrawon
(Harris a Jones 2017b, t. 26)

Mae sefydlu systemau gwybodaeth mewn ysgolion i rannu syniadau ac i 
werthuso effaith gweithgarwch ar ddysgu disgyblion yn ganfyddiad 
allweddol o’r llenyddiaeth gwella a dysgu proffesiynol (Bragg et al. 2004; 
Chen et al. 2016; Timperley et al. 2007; Harris a Jones 2017a). Mae’r lleny-
ddiaeth dysgu proffesiynol hon hefyd yn cefnogi’n fras ddimensiwn 5 
model YSD Cymru sy’n canolbwyntio ar ddarparu cyfleoedd systemig i 
hwyluso deialog a dyfnhau dealltwriaeth o brofiadau dysgu disgyblion 
(Timperley et al. 2007; Schnellert et al. 2015; Hord 1997; James a Connolly 
2009; Dogan et al. 2019).

Dimensiwn 6 – Dysgu drwy’r amgylchedd allanol a’r system ddysgu ehangach

Mae dimensiwn 6 yn mynd i’r afael â’r angen i ysgolion ymestyn dysgu y 
tu hwnt i’w sefydliad eu hunain a chysylltu ag ysgolion eraill a rhannau 
eraill o’r system. Mae’r llenyddiaeth YSD yn awgrymu, drwy ymestyn 
dysgu fel hyn, y gellir cael gafael ar wybodaeth ac arbenigedd a’u rhannu y 
tu hwnt i’r ysgol. Mae dimensiwn 6 yn cael cefnogaeth bellach i’r ddadl hon 
yn y llenyddiaeth meddwl trwy systemau sy’n cadarnhau pwysigrwydd 

sefydliadau’n cysylltu â’r amgylchedd allanol er mwyn meddwl yn wahanol 
ac yn fwy eang (Senge 1990; Yang et al. 2004; Kools a Stoll 2016; Harris 
2020).

Mae model YSD Cymru yn pwysleisio pwysigrwydd athrawon yn 
dysgu gan ei gilydd a gyda’i gilydd, ar draws ysgolion, clystyrau a 
chymunedau er mwyn adeiladu cyfalaf cymdeithasol a phroffesiynol fel 
rhan o broses ehangach o ddiwygio’r system (Hargreaves a Fullan 2012; 
Hargreaves ac O’Connor 2017; Daly a Finnigan 2010;  Díaz- Gibson et al. 
2020). Adlewyrchir y syniad o adeiladu cyfalaf cymdeithasol ar draws pob 
haen o’r system addysg ym mhob un o 7 dimensiwn model YSD Cymru.

Dimensiwn 7 – Modelu a datblygu arweinyddiaeth ym maes dysgu

Mae dimensiwn 7 yn canolbwyntio’n benodol ar bwysigrwydd arweinyd-
diaeth ar bob lefel. Mae’r llenyddiaeth ryngwladol ar wella ysgolion yn 
tanlinellu dro ar ôl tro bod angen arweinyddiaeth o’r fath yn ofynnol i 
wireddu a chynnal gwelliant sefydliadol (Leithwood et al. 2020). Mae’r 
dystiolaeth hon yn glir, sef bod arweinyddiaeth ysgolion ar bob lefel yn 
gysylltiedig â sicrhau gwell deilliannau i bob dysgwr. Mae elfennau 
sylfaenol y 7fed dimensiwn yn ymwneud yn llwyr â’r arferion arweinyddi-
aeth sy’n ofynnol er mwyn gwireddu a chyflawni gweledigaeth y sefydliad 
(Pont 2020; Leithwood et al. 2019) a chynnal elfennau sylfaenol dimen-
siwn 7.

O fewn dimensiwn 7, awgrymir bod yn rhaid i arweinydd yr ysgol dyfu 
‘arweinyddiaeth’ yn hytrach nag ‘arweinwyr’, gan adlewyrchu safbwynt 
arweinyddiaeth wasgaredig. Ategir yr agwedd hon ar y model YSD yng 
Nghymru gan y sylfaen dystiolaeth ryngwladol ar arweinyddiaeth 
wasgaredig sy’n tynnu sylw at ei pherthynas gadarnhaol â gwelliant sefydli-
adol (Harris 2011a; Hallinger 2011; Seashore Louis et al. 2010).

Mae’r cydweithio o fewn ac ar draws ysgolion sydd ymhlyg ym model 
YSD Cymru yn adlewyrchu’r syniad yn Spillane et al. (2001) o arweinyd-
diaeth wasgaredig fel un sy’n cael ei hymestyn a’i rhannu. Atgyfnerthir 
pwysigrwydd arweinyddiaeth ar bob lefel yn y llenyddiaeth gyfoes ar 
rwydweithiau a rhwydweithiau  ysgol- i- ysgol hefyd:

Distributed leadership encompasses leadership exercised by multiple leaders who 
work collaboratively across organisational levels and boundaries. (Azorín et al. 
2019, t. 7)

Mae’r model YSD yng Nghymru yn cysylltu’n uniongyrchol hefyd â’r 
llenyddiaeth sy’n ymwneud ag arweinyddiaeth system wasgaredig (Hargreaves 
2012):

03 Harris WJE 24/1 (Welsh).indd   1603 Harris WJE 24/1 (Welsh).indd   16 17/08/2022   14:1417/08/2022   14:14



Ysgolion fel Sefydliadau sy’n Dysgu yng Nghymru

Alma Harris, Zoe Elder, Michelle Suzette Jones ac Angella Cooze 17

These system leaders (i) share a distinctive value, a conviction that leaders should 
strive for the success of other schools and their students, not just one’s own; and 
(ii) a practice that flows from this value, namely a readiness to work with, and 
usually in, another school to help it to become more successful. (Hargreaves 2012, 
t. 16)

Coda

I grynhoi, mae’r tri phrif gorff o dystiolaeth a archwiliwyd yn y trosolwg 
hwn yn tanlinellu bod llawer iawn o gefnogaeth empirig i wahanol 
ddimensiynau damcaniaethol a chysyniadol model YSD Cymru. O’r 
llenyddiaeth ryngwladol a ddewiswyd, ceir cadarnhad empirig ar gyfer 7 
dimensiwn model YSD Cymru. Yn ei hanfod, mae model YSD Cymru, a’i 
7 dimensiwn, wedi’u seilio ar sylfaen wybodaeth ryngwladol sicr ac wedi’u 
hategu gan dystiolaeth empirig o gryn bwys.

Mae’n amlwg hefyd, o’r trosolwg hwn, fod diffiniadau o YSD yn 
amrywio’n fawr yn y llenyddiaeth sydd ar gael ac mae llawer llai o dystio-
laeth am wireddu YSD yn ymarferol, o bosibl am nad yw astudiaethau 
wedi canolbwyntio eu sylw’n ddigon pell ar y prosesau gweithredu.

Fel y noda Kools a Stoll (2016)

The lack of advance of the concept of a school as learning organisation in research 
and practice partly stems from many different understandings of the concept. Part 
of the problem also lies in the shortage of systematic empirical investigations 
(t. 13)

O fewn y llenyddiaeth academaidd, a ystyriwyd fel rhan o’r trosolwg hwn, 
mae’r prif ddisgwrs yn parhau i fod yn ddamcaniaethol ac yn gysyniadol i 
raddau helaeth. Wrth gwrs, mae rhai adnoddau ymarferol ar gael i helpu 
ysgolion yng Nghymru ar y daith i ddod yn sefydliad sy’n dysgu7. Y 
cwestiwn craidd yw a yw’r canllawiau ymarferol hyn yn ddefnyddiol, yn 
effeithiol ac yn berthnasol i ysgolion?

Yn 2018, yn eu hadroddiad i’r Sefydliad ar gyfer Cydweithrediad a 
Datblygiad Economaidd, nododd Kools et al fod y mwyafrif o ysgolion 
yng Nghymru yn ymddangos eu bod wedi cymryd camau breision tuag at 
ddatblygu fel sefydliadau sy’n dysgu ond fod cyfran sylweddol o ysgolion 
yn dal i fod ymhell o wireddu’r amcan hwnnw (t.15).

Mae’r datganiad hwn sydd fel pe bai’n gwrthddweud ei hun yn seiliedig 
ar ddata o arolwg YSD sy’n dibynnu ar  hunan- adrodd. Awgrymir bod 
angen astudiaethau hydredol, manylach, dull cymysg o ymgysylltu â’r 

model YSD yng Nghymru bellach er mwyn deall hyd a lled a graddau’r 
gweithredu yn gywir ac yn llawn.

Mae’n ddiddorol nodi bod llawer o’r rhai sy’n ysgrifennu am YSD ac yn 
argymell y dull hwn yn osgoi sôn am lawer o’r ystyriaethau ymarferol, gan 
adael materion yn ymwneud â gweithredu’n niwlog a chamau cadarn i 
gyflawni YSD yn aneglur neu hyd yn oed yn annealladwy. Mae yna syniad 
y dylai ysgolion a systemau ddod o hyd i’w model YSD eu hunain a 
datblygu strategaeth weithredu sy’n briodol i’w  cyd- destun a’u diwylliant. 
Mae hon yn ddadl resymol a allai argyhoeddi. Fodd bynnag, o ystyried yr 
holl ysgrifennu ac eirioli ar ran YSD yn rhyngwladol ac yn enwedig yng 
Nghymru, mae hyn yn ymddangos yn gam osgoi rhyfedd sydd, yn ei 
hanfod, yn gosod y cyfrifoldeb am gynllunio strategaeth weithredu ar 
ysgwyddau ysgolion neu’r system ysgolion.

I gloi, byddai’r dystiolaeth a ddewiswyd yn y trosolwg hwn yn awgrymu 
bod gan y syniad o YSD y potensial i fod yn gatalydd ar gyfer newid yn 
system addysg Cymru, ond dim ond o dan yr amodau cywir (Elder 2022). 
Mae llawer mwy o ysgrifennu am gysyniad neu ddamcaniaeth YSD nag 
sydd o ganllawiau manwl am y prosesau ymarferol sy’n gwireddu hyn ac 
yn ei gynnal dros amser. Mae’n amlwg bod angen i broses weithredu YSD 
gadarn  gyd- fynd â’r model, nid ei ddilyn, wedi’i hategu gan ganllawiau 
ymarferol clir a chyson. Yng Nghymru, heb ddamcaniaeth o weithredu, â 
sail gadarn iddi, y gall ysgolion ymgysylltu â hi, mae posibilrwydd gwiri-
oneddol y bydd YSD yn parhau i fod yn ofyniad polisi arall heb y cymorth, 
yr arbenigedd na’r capasiti seilwaith digonol sydd eu hangen i’w wireddu.

